
Sec. I.

I. DISPOSICIONS XERAIS

MINISTERIO DE DEFENSA

15394 Real decreto 1051/2020, do 1 de decembro, polo que se aproba o
Regulamento de ordenacion do ensino de formacion nas Forzas Armadas.

A dispersion normativa que regulaba os procesos de seleccidén para o ingreso nas
Forzas Armadas, as modificacions de ampla relevancia no ambito do ensino e a obrigada
adaptacion de todos estes aspectos ao contido dunha das normas basicas das Forzas
Armadas, asi como a Lei 39/2007, do 19 de novembro, da carreira militar, estiveron na
orixe da necesaria redaccion dun novo regulamento que recolla os requisitos xerais e
especificos, de ser o caso, exixidos para o0 acceso dos aspirantes as Forzas Armadas e
estableza unha ordenacion de todo o ensino de formacién para o seu persoal.

Este regulamento foi aprobado polo Real decreto 35/2010, do 15 de xaneiro, polo que
se aproba o Regulamento de ingreso e promocién e de ordenacion do ensino de formacion
nas Forzas Armadas.

Mais de dez anos despois da sua publicacién, a sua utilidade e eficacia quedaron
demostradas de forma fidedigna nos dous eidos que esta norma abarcaba a seleccion de
candidatos e ao ensino de formacién dos profesionais das Forzas Armadas, ambos
dedicados a xestion dos recursos humanos. Non obstante, a dinamica do cambio que se
produciu nos ultimos anos na sociedade espafola, & cal se deben e de onde proceden
estes profesionais, asi como a experiencia acumulada polo novo modelo de ensino de
formacién, deron lugar a novos aspectos que deben ser tidos en consideracion.

Entre eles, convén reconsiderar alguns requisitos especificos que compre exixirlles
aos aspirantes para o ingreso nos centros docentes militares de formacién, e desenvolver
novos procedementos de aprobacién dos diferentes curriculos do ensino de formacion, asi
como aspectos da formacién militar xeral, especifica e, de ser o caso, técnica.

En consecuencia, valorouse a idea de separar estas duas areas da xestion dos
recursos humanos, que en realidade son moi distintas, e regular mediante dias normas
diferentes, por un lado, todos os factores intrinsecos a unha adecuada seleccion e
promocién destes dentro das Forzas Armadas e, por outro, a formacién dos efectivos
militares. De ai que se regule, mediante este real decreto, o proceso de nova ordenacion
do ensino de formacion.

O propdsito do regulamento que agora se aproba €, por tanto, dotar a Administraciéon
militar dunhas Forzas Armadas modernas e altamente cualificadas, cuxo persoal, unha vez
superada a correspondente seleccion, poida ser quen de cursar con garantias o ensino de
formacion para a sua posterior integraciéon ou adscricién a un determinado corpo, escala e
especialidade, asi como de desempefiar con éxito as tarefas profesionais que se lles
poidan encomendar, ao longo dunha traxectoria mellor aproveitada para os fins das Forzas
Armadas.

Por outro lado, en virtude do disposto no artigo 43.1 da Lei 39/2007, do 19 de
novembro, a finalidade do ensino das Forzas Armadas €& proporcionarlles aos seus
membros a formacion requirida para o exercicio profesional nas diversas escalas e
especialidades, co obxecto de atender as necesidades derivadas da organizacion e
preparacion das unidades e do seu emprego nas operacions. Esta integrada no sistema
educativo xeral e, en consecuencia, inspirase nos principios e oriéntase a consecucion dos
fins do dito sistema establecidos no ordenamento xuridico, coas adaptaciéns debidas a
condicién militar.

Este real decreto, que constitie un desenvolvemento do titulo IV da Lei 39/2007, do 19
de novembro, recolle a ordenacion de todo o ensino de formacién nas Forzas Armadas e
establece as normas para a aprobacién dos curriculos do ensino de formacion.

Nel incidese con maior detalle naquelas ensinanzas que integran varios plans de
estudos, como son o de formacion militar xeral, especifica e de especialidade fundamental
e o correspondente a titulacions do sistema educativo xeral, integrando ambas ensinanzas
nun curriculo unico que determine o numero maximo de créditos, a sua duracion e
distribucion da carga de traballo que debe afrontar o alumnado.

Asi mesmo, ordénanse as ensinanzas que comprenden un curriculo cun unico plan de
estudos, é dicir, as que posibilitan o acceso aos corpos de intendencia e enxefieiros do
Exército de Terra, da Armada e do Exército do Aire, aos corpos comuns das Forzas
Armadas (excepto a escala de oficiais do corpo militar de Sanidade, especialidade
fundamental Medicina, mediante as formas de ingreso directo e promocion, sen exixencia
previa de titulacion universitaria), a militar de tropa e marifieiria, asi como a militar de
complemento.

Tamén, e para completar o desenvolvemento regulamentario da Lei 39/2007, do 19 de
novembro, no que concirne ao ensino de formacién, se da cumprimento ao preceptuado
no seu artigo 70.2, establecéndose o sistema para integrar nunha Unica clasificacion final
0s que de diversas procedencias se incorporen ou adscriban a unha escala no primeiro
emprego.

Igualmente, tamén se da cumprimento ao previsto no artigo 50.1 da dita lei, no sentido
de que o Goberno determine os centros docentes militares de formacién de oficiais, nos
cales se encadrara o alumnado a que se impartiran as ensinanzas de formaciéon militar
para incorporarse as diferentes escalas de oficiais, e desde os cales se xestionara o seu
réxime de vida.

Do mesmo modo, é destacable o esforzo que fai o proxecto por impulsar o ensino non
presencial que coadxuva, sen dubida, a flexibilidade con que é necesario contar para
impulsar tanto a promocién interna como a adquisicion dos titulos de formacion profesional
de grao medio por parte dos militares de tropa e marifieiria.

Tamén, en relacion coa igualdade efectiva de mulleres e homes, se ten en conta, en
canto se refire ao ensino de formacion, o artigo 6.1 da Lei 39/2007, do 19 de novembro, e
o disposto no Real decreto 293/2009, do 6 de marzo, polo que se aproban as medidas de
proteccion da maternidade no ambito do ensino nas Forzas Armadas, incorporando
accions encamiiadas a impedir que a alumna do ensino de formaciéon experimente
calquera situacion de desvantaxe orixinada por efectos derivados da sua situacion de
embarazo, parto ou posparto.

Finalmente, existe unha harmonia entre este proxecto e as medidas propostas no
informe da Subcomisién para o estudo do réxime profesional dos militares de tropa e
marifieiria das Forzas Armadas, aprobado mediante o Ditame da Comision de Defensa do
Congreso dos Deputados o 27 de setembro de 2018.

Durante a sua tramitacion, o proxecto deste real decreto someteuse a informe das
asociaciéns profesionais con representacion no Consello de Persoal das Forzas Armadas,
conforme o artigo 40.2.b) da Lei organica 9/2011, do 27 de xullo, de dereitos e deberes dos
membros das Forzas Armadas, e deuse cofiecemento del ao resto das asociacions
profesionais inscritas no Rexistro de Asociaciéns Profesionais de Membros das Forzas
Armadas, conforme o artigo 40.1.c) da Lei organica 9/2011, do 27 de xullo. Finalmente,
conforme o establecido no artigo 49.1.c) da citada lei organica, someteuse a informe do
Consello de Persoal das Forzas Armadas.

Asi mesmo, cabe mencionar que este real decreto se axusta aos principios de boa
regulacion contidos na Lei 39/2015, do 1 de outubro, do procedemento administrativo
comun das administracions publicas. En concreto, cumpre cos principios de necesidade e
eficacia, xa que se trata dun instrumento necesario e adecuado para servir o interese xeral
e a efectiva execucién das politicas publicas do Goberno nas materias responsabilidade
do Ministerio e para reforzar a cooperacion entre as administracions educativas. Tamén se
adecua ao principio de proporcionalidade, pois non existe outra alternativa para crear un
novo marco organico deste departamento ministerial. En canto aos principios de
seguridade xuridica, transparencia e eficiencia, a norma adecuase a eles pois € coherente
co resto do ordenamento xuridico e dela non derivan novas cargas administrativas, o que

permite unha xestién eficiente dos recursos publicos. Do mesmo modo, durante o
procedemento de elaboracién da norma permitiuse a participacion activa dos potenciais
destinatarios a través do tramite de audiencia e informacién publica e quedan xustificados
0s obxectivos que persegue o real decreto.

Na sta tramitacidon cumprironse os tramites establecidos na Lei 50/1997, do 27 de
novembro, do Goberno.

Na sua virtude, por proposta da ministra de Defensa, coa aprobacién previa do daquela
ministro de Politica Territorial e Funcién Publica, por suplencia, o ministro de Agricultura,
Pesca e Alimentacion en virtude do Real decreto 351/2019, do 20 de maio, de acordo co
Consello de Estado, e logo de deliberacién do Consello de Ministros na sua reunion do dia
1 de decembro de 2020,

DISPONO:

Artigo unico. Aprobacién do Regulamento de ordenacion do ensino de formacién nas
Forzas Armadas.

Aprobase o Regulamento de ordenacion do ensino de formacién nas Forzas Armadas
cuxo texto se insire a continuacion.

Disposicién adicional primeira. Centros docentes militares de formacién de oficiais.

1. Os centros docentes militares de formacion do Exército de Terra, da Armada e do
Exército do Aire en que se cursan as ensinanzas de formacién para incorporarse as
escalas de oficiais son os que a continuacién se relacionan:

a) Exército de Terra: Academia Xeral Militar.
b) Armada: Escola Naval Militar.
c) Exército do Aire: Academia Xeral do Aire.

2. No Exército de Terra, o ensino de formacion que complete a recibida no centro
correspondente dos indicados no numero 1 impartirase nos centros que se indican a
continuacion, que deberan coordinar as suas actuaciéns no ambito do ensino e da
investigacion:

a) Academia de Infantaria.

b) Academia de Cabalaria.

c) Academia de Artillaria.

d) Academia de Enxefeiros.

e) Academia de Aviacién do Exército de Terra.

3. No Exército do Aire, o ensino de formacidon que complete a recibida no centro
correspondente dos indicados no numero 1 impartirase nos centros que se indican a
continuacién, que deberan coordinar as suas actuaciéns no ambito do ensino e da
investigacion:

a) Escola Militar de Caza e Ataque (ala 23).

b) Grupo de escolas de Matacan.

c) Escola Militar de Helicopteros (ala 78).

d) Escola de Técnicas de Mando, Control e Telecomunicacions.
e) Escola de Técnicas de Seguridade, Defensa e Apoio.

f) Escola Militar de Paracaidismo «Méndez Parada».

4. Aformacién militar para incorporarse as escalas de oficiais dos corpos xerais e de
Infantaria de Marifia poderase completar noutros centros que determine o Ministerio de
Defensa.

5. Aformacion técnica para incorporarse as diferentes escalas de oficiais dos corpos
de enxefieiros do Exército de Terra, da Armada e do Exército do Aire, asi como a formacion

militar xeral, especifica e para a adquisicion da especialidade fundamental que complete a
recibida no centro correspondente dos indicados no numero 1, impartirase nos centros que
se indican a continuacion, que deberan coordinar as suas actuacions no ambito do ensino
e da investigacion:

a) Exército de Terra: Escola Politécnica Superior do Exército de Terra.
b) Armada: Escola Técnica Superior de Enxefieiros de Armas Navais.
c) Exército do Aire: Escola de Técnicas Aeronauticas.

6. Aformacion técnica para incorporarse a escala de oficiais do corpo de intendencia
do Exército do Aire, asi como a formacion militar xeral, especifica e para a adquisicion da
especialidade fundamental que complete a recibida no centro correspondente dos
indicados no numero 1, impartirase na Escola de Técnicas Aeronauticas, que debera
coordinar as suas actuaciéns no ambito do ensino e da investigacion.

7. Aformacion técnica para incorporarse as diferentes escalas de oficiais dos corpos
comuns das Forzas Armadas, asi como a formacion militar xeral e especifica que complete
a que se reciba nas tres academias mencionadas no numero 1, impartirase na Academia
Central da Defensa.

Disposicion adicional segunda. Apoio a promocién profesional.

O Ministerio de Defensa promovera a colaboracién con universidades e centros
educativos que proporcionen titulacions do sistema educativo xeral, en especial con
aquelas universidades coas cales se establezan adscricions ou convenios e coa
Universidade Nacional de Educacién a Distancia, para lles facilitar aos militares
profesionais a obtencion das titulacions requiridas para ingresar, por promocion, noutras
escalas.

Disposicioén adicional terceira. Garda Civil.

A Garda Civil rexerase polo establecido na Lei 29/2014, do 28 de novembro, de réxime
do persoal da Garda Civil; polo Real decreto 131/2018, do 16 de marzo, polo que se
aproba o Regulamento de ordenacién do ensino na Garda Civil, e polo Real decreto
1959/2009, do 18 de decembro, polo que se crea o Centro Universitario da Garda Civil, asi
como polo resto da stia normativa especifica que resulte de aplicacion.

Disposicion adicional cuarta. Proteccién & maternidade.

No que se refire a este real decreto e respecto a igualdade efectiva de mulleres e
homes e conforme o establecido polo artigo 6.1 da Lei 39/2007, do 19 de novembro, da
carreira militar, co obxecto de evitar que unha alumna experimente calquera situacion de
desvantaxe orixinada por efectos derivados da sua situacion de embarazo, parto ou
posparto, este real decreto atense ao establecido no Real decreto 293/2009, do 6 de
marzo, polo que se aproban as medidas de proteccion & maternidade no ambito do ensino
nas Forzas Armadas.

Disposicién adicional quinta. Declaracién de razén de interese publico.

Para posibilitar que os centros universitarios da defensa, creados mediante o Real
decreto 1723/2008, do 24 de outubro, polo que se crea o sistema de centros universitarios
da defensa, dispofian nos seus cadros de persoal do suficiente persoal docente e
investigador que garanta a calidade do ensino que se vai impartir, de acordo cos
parametros e criterios adoptados no ambito do Espazo Europeo de Educacion Superior, e
para permitir que os catedraticos e os profesores titulares, contratados doutores e
axudantes doutores das universidades publicas espafolas poidan desenvolver tamén a
sUa actividade docente nestes centros, declaranse de interese publico os postos de doutor
dos cadros de persoal dos centros universitarios da defensa, para os efectos previstos no

artigo 3.1 da Lei 53/1984, do 26 de decembro, de incompatibilidades do persoal ao servizo
das administracions publicas.

Disposicion derrogatoria Unica. Derrogacién normativa.

1. Quedan derrogados os artigos do 20 ao 31, ambos incluidos, do Regulamento de
ingreso e promocion e de ordenaciéon do ensino de formaciéon nas Forzas Armadas,
aprobado polo Real decreto 35/2010, do 15 de xaneiro, polo que se aproba o Regulamento
de ingreso e promocion e de ordenacion do ensino de formacién nas Forzas Armadas.

2. Asi mesmo, quedan derrogadas aquelas disposiciéns de igual ou inferior rango no
que se opofian ao establecido neste real decreto.

Disposicion derradeira primeira. Titulo competencial.

Este real decreto ditase ao abeiro do disposto no artigo 149.1.4.2 da Constitucion, que
lle atrible ao Estado a competencia exclusiva sobre Defensa e Forzas Armadas.

Disposicion derradeira segunda. Desenvolvemento normativo.

Autorizase a ministra de Defensa para aprobar, no ambito das siias competencias,
cantas disposicions sexan necesarias para o desenvolvemento e a execucion deste real
decreto.

Disposicion derradeira terceira. Entrada en vigor.

Este real decreto entrara en vigor aos vinte dias da sua publicacién no «Boletin Oficial
del Estado.»

Dado en Madrid o 1 de decembro de 2020.
FELIPE R.

A ministra de Defensa,
MARGARITA ROBLES FERNANDEZ




BOLETIN OFICIAL DEL ESTADO

Suplemento en lingua galega ao nim. 315 Mércores 2 de decembro de 2020

Sec. I.

REGULAMENTO DE ORDENACION DO ENSINO DE FORMACION NAS FORZAS
ARMADAS

CAPITULO |
Disposicions xerais
Artigo 1. Obxecto.

O obxecto deste regulamento é establecer os criterios de ordenacién do ensino de
formacion nas Forzas Armadas.

Artigo 2. Ambito de aplicacion.

O disposto neste regulamento sera de aplicacion ao alumnado, profesorado, centros e
demais érganos implicados no ensino de formacion nas Forzas Armadas.

Para a formacion dos reservistas observarase o disposto no seu regulamento
especifico, que regula a figura e a formacién dos reservistas das Forzas Armadas.

Artigo 3.  Definiciéns.
No ambito deste real decreto, entenderase por:

a) Alumno do ensino de formacion: quen ingresa nos centros docentes militares
conforme os procesos de seleccion establecidos e recibe o correspondente nomeamento.

b) Capacidade: interpretacién e entendemento dun cofiecemento aplicado a un
contexto de realidade.

c) Carga de traballo: o tempo real que o alumnado dedica a aprendizaxe para lograr
os obxectivos do plan de estudos. Midese en horas ou polo Sistema europeo de
transferencia e acumulaciéon de créditos (ECTS). Intégranse as ensinanzas presenciais
(tedricas e practicas), asi como outras actividades que o estudante debe realizar para
acadar os obxectivos formativos propios de cada unha das materias do correspondente
plan de estudos (non presenciais). Tamén se inclie o tempo dedicado &s horas de estudo,
titorias, seminarios, traballos, practicas ou proxectos, asi como o exixido para a preparacion
e realizacion de exames e avaliacions.

d) Centro docente militar de formacién: aquel onde se imparte o ensino de formacién,
entre outras ensinanzas.

e) Competencias: facultades que debe adquirir o alumno, demostradas no emprego
do cofiecemento, das capacidades e das destrezas ou habilidades necesarias para a sua
aplicacion no campo de actividade en que desempefiara as suas funcions,
fundamentalmente as correspondentes ao primeiro emprego da escala a que accedera. As
competencias, que deben ser avaliables, agrupanse en xerais e especificas.

f) Cofiecemento: informacion asimilada no proceso de aprendizaxe.

g) Curriculo: conxunto de obxectivos, competencias, contidos, metodoloxia da
aprendizaxe e criterios de avaliacion de cada unha das ensinanzas reguladas neste real
decreto. Pode agrupar un ou mais plans de estudos.

h) Curso académico: é o curso tradicional que se inicia no mes de setembro e finaliza
no seguinte mes de xullo.

i) Destreza ou habilidade: aplicacién do cofiecemento para transformar unha
realidade especifica.

i) Instrucion e adestramento: conxunto de actividades e exercicios de caracter
eminentemente practico conducentes a completar a formacion militar relacionada con cada
corpo, escala e especialidade; tamén podera incluir un periodo de orientacion e adaptacion
a vida militar e actividades do sistema educativo xeral.

k) Modulo: conxunto de contidos tematicos relativos a un ambito de cofiecemento
determinado.

[) Plan de estudos: conxunto organizado de ensinanzas, de estrutura modular, que se
aplica a determinadas ensinanzas impartidas por un centro de estudos, que debera conter

os logros, as competencias e os cofiecementos que o alumnado debe acadar en cada area
e grao, os contidos, temas e problemas de cada area, a metodoloxia que se aplicara en
cada area e os indicadores de desempeio e metas de calidade. Estrutirase en modulos e
podese referir & formacion militar xeral, especifica e para a adquisicién da especialidade
fundamental e, de ser o caso, técnica e as titulacions do sistema educativo xeral.

m) Profesor do ensino de formacién: aquel que, logo de recofiecemento da
competencia e das calidades exixidas para o seu nomeamento, desenvolva funciéns
docentes nun centro docente militar de formacion ou centro universitario da defensa.

CAPITULO Il

Ordenacion do ensino de formacion

Seccion 1.2 Xeneralidades

Artigo 4. Finalidade.

A finalidade do ensino de formacién é proporcionar a preparacion e capacitacion para
o exercicio profesional e a incorporacién ou adscricion aos diferentes corpos, escalas e a
obtencién de especialidades.

Artigo 5. Obxectivo.

1. O ensino de formacién para a incorporacion ou adscriciéon as diferentes escalas
ten como obxectivo conseguir que o alumnado adquira as competencias e os perfis
necesarios para o exercicio profesional no primeiro emprego.

2. Cando se exixan titulos universitarios ou de formacion profesional do sistema
educativo xeral, para o ingreso nos centros docentes militares de formacion para cursar as
ensinanzas que permitan a incorporacion as escalas de oficiais e de suboficiais dos corpos
xerais e de Infantaria de Marifia, estes serviran para satisfacer os requisitos de titulacion
que establece o artigo 59 da Lei 39/2007, do 19 de novembro, da carreira militar.

Artigo 6.  Principios do ensino de formacion.
O ensino de formacioén rexerase polos seguintes principios:

1. Conformar un ensino orientado a aprendizaxe do alumnado e asentado nun
continuo proceso de titoria e seguimento, co fin de acadar os obxectivos propostos.

2. Garantir unha formacion sustentada na transmisién de valores e na adquisicion de
cofiecementos, capacidades e destrezas, de tal maneira que favoreza un liderado baseado
no prestixio adquirido co exemplo, a preparacion e a decision para a resoluciéon de problemas.

3. Xerar unha disposicion motivadora de futuras aprendizaxes e capaz de adaptarse
aos cambios que se experimenten tanto no ambito social como no profesional.

4. Asegurar o cofiecemento das misions das Forzas Armadas definidas na
Constitucion e na Lei organica 5/2005, do 17 de novembro, da defensa nacional, asi como
o cofiecemento do conxunto de deberes e dereitos reflectidos na Lei organica 9/2011, do
27 de xullo, de dereitos e deberes dos membros das Forzas Armadas.

5. Conseguir unha formacion axustada aos obxectivos perseguidos, mediante un
proceso continuo de validacién da calidade do sistema de ensino, recofiecendo o labor
que realiza o profesorado e apoiando a sua tarefa.

6. Garantir a completa formacién humana e o pleno desenvolvemento da personalidade.

7. Ofrecer unha formacién fundamentada no respecto aos dereitos e liberdades
fundamentais, na igualdade de dereitos e oportunidades entre homes e mulleres, na
proteccion do ambiente, na non discriminacién das persoas por razon de nacemento, raza,
sexo, relixion, opinion ou calquera outra condicidn ou circunstancia persoal ou social, no
respecto a xustiza, asi como no exercicio da tolerancia e da liberdade dentro dos principios
democraticos de convivencia.

8. Fomentar os principios e valores constitucionais, tendo en conta a pluralidade
cultural de Espafia.

9. Facilitar a obtencién de titulos do sistema educativo xeral.

10. Promover o uso das novas tecnoloxias para mellorar o ensino de formacién,
utilizando as capacidades e posibilidades que proporciona o ensino virtual como
complemento e apoio a formacién presencial.

Artigo 7. Unidade de medida da carga de traballo.

1. Nos plans de estudos da formacion militar xeral, especifica e, de ser o caso,
técnica, asi como para a adquisicion da especialidade fundamental, para incorporarse ou
adscribirse as diferentes escalas empregaranse como unidades de medida as seguintes:

a) Ensino de oficiais: empregarase o Sistema europeo de transferencia e acumulacion
de créditos (ECTS), que representa a cantidade de traballo do estudante para cumprir os
obxectivos do programa de estudos. Integra as ensinanzas teéricas e practicas, asi como
outras actividades académicas dirixidas, con inclusion das horas de estudo e de traballo que
o alumnado debe realizar para acadar os obxectivos formativos propios de cada unha das
materias do correspondente plan de estudos. O nimero de horas por crédito sera de 25.

b) Ensino de suboficiais e de tropa e marifieiria: empregarase a hora, nos mesmos
termos que se emprega para os moédulos profesionais e que recolle o Real decreto
1147/2011, do 29 de xullo, polo que se establece a ordenacién xeral da formacién
profesional do sistema educativo; no caso dos suboficiais, especificarase tamén o nimero
de créditos ECTS de cada un dos mddulos dos ciclos formativos de grao superior para
facilitar a sua validacién con estudos universitarios.

2. O tempo dedicado a instrucién e ao adestramento valorarase en horas, dias e
semanas.

Seccién 2.2 Oficiais
Artigo 8. Corpos xerais e de Infantaria de Marifia.

1. O ensino de formacion para incorporarse as escalas de oficiais dos corpos xerais
e de Infantaria de Marifia estruturarase, en funcion dos requisitos de titulacién que se
exixan para o ingreso, da seguinte forma:

a) Ingreso sen titulo previo de graduado: comprendera a formacién militar xeral,
especifica e, de ser o caso, técnica ou para a adquisicion da especialidade fundamental
que, en funcidn da procedencia e tendo en conta a experiencia profesional militar, as
titulacions e validacions que sexan de aplicacion, se integraran nun curriculo Unico que se
distribuira nun maximo de cinco cursos académicos. Nela estaran comprendidos os plans
de estudos correspondentes as titulaciéns de grao do sistema educativo xeral, que
proporcionan parte das competencias xerais e especificas requiridas para incorporarse as
escalas de oficiais correspondentes.

b) Ingreso con titulo previo de graduado: comprendera a formacion militar xeral,
especifica e a formacion técnica ou para a adquisicion da especialidade fundamental que,
en funcién da procedencia e tendo en conta a experiencia profesional militar, as titulaciéons
e validaciéns que sexan de aplicacién, se integraran nun curriculo Unico que se distribuira
nun maximo de dous cursos académicos.

2. O numero maximo de créditos consecuencia da integracion, nun curriculo unico,
dos plans de estudos requiridos para incorporarse as escalas de oficiais dos corpos xerais
e de Infantaria de Marifia, ingresando sen titulo oficial de graduado previo, sera de 380
ECTS. Cando se exixan requisitos de titulacién previa para o ingreso, o plan de estudos de
formacién militar xeral, especifica e para a adquisicion da especialidade fundamental non
podera superar os 152 ECTS.

3. As ensinanzas conducentes a obtencién dos titulos oficiais de grao impartiranse
nos centros universitarios da defensa creados mediante o Real decreto 1723/2008, do 24
de outubro, polo que se crea o sistema de centros universitarios da defensa, e
determinaranse en funcion das necesidades da defensa nacional e das exixencias do
exercicio profesional nas Forzas Armadas.

4. Os titulos oficiais de grao que se acorden no marco do convenio de adscricidon con
universidades publicas proporcionaran parte das competencias requiridas para
incorporarse as escalas de oficiais correspondentes.

Os titulos universitarios que se poidan exixir para ingresar con titulacion previa deberan
proporcionar un numero suficiente de competencias que posibilite a adquisiciéon do resto
de competencias requiridas para a incorporacion as escalas de oficiais correspondentes,
tras a superacion dun curriculo Unico dunha duracién maxima de dous cursos.

Estes titulos elixiranse entre aqueles de caracter oficial e validez en todo o territorio
nacional, inscritos na seccion de titulos do Real decreto 1509/2008, do 12 de setembro,
polo que se regula o Rexistro de Universidades, Centros e Titulos.

Artigo 9. Corpos de intendencia e enxefieiros.

O ensino de formacion para incorporarse as diferentes escalas de oficiais dos corpos
de intendencia e de enxefieiros do Exército de Terra, da Armada e do Exército do Aire
requirira a superacion dun plan de estudos de formacion militar xeral, especifica, técnica e
de especialidade fundamental que complete a formacién acreditada cos titulos exixidos
para o ingreso. O total das ensinanzas integrarase nun curriculo Unico e tera unha duracion
minima dun curso académico, cun maximo de 76 ECTS por curso.

Artigo 10. Corpos comuns das Forzas Armadas.

1. Con caracter xeral, o ensino de formacion para incorporarse as escalas de oficiais
dos corpos comuns das Forzas Armadas comprendera os plans de estudos
correspondentes a formacion militar xeral, especifica, para a adquisicién da especialidade
fundamental e técnica que complete a formacién acreditada cos titulos exixidos para o
ingreso. O total das ensinanzas integrarase nun curriculo Unico e distribuirase nun maximo
dun curso académico e 76 ECTS.

2. No caso do ingreso directo ou por promocidon sen exixencia de titulacion
universitaria previa para o acceso a escala de oficiais do corpo militar de Sanidade,
especialidade fundamental Medicina, o ensino de formacion comprendera os plans de
estudos, correspondentes a formacion militar xeral, especifica, técnica e para a adquisicion
da especialidade fundamental, e o plan de estudos correspondente ao titulo universitario
oficial de graduado en Medicina. O total do ensino integrarase nun curriculo Unico e
distribuirase nun maximo de seis cursos académicos e 456 ECTS. Neste caso, sera,
ademais, de aplicacién o que se dispdn nos numeros 3 e 4 do artigo 8 deste real decreto.

Seccion 3.2 Suboficiais

Artigo 11. Escalas de suboficiais.

1. O ensino de formacién para incorporarse as escalas de suboficiais estruturarase,
en funcién dos requisitos de titulacion que se exixan para o ingreso, da seguinte forma:

a) Corpos xerais e de Infantaria de Marifa:

1.° Ingreso sen titulacion previa de técnico superior: comprendera os plans de
estudos da formacion militar xeral, especifica e para a adquisicion da especialidade
fundamental, e os plans de estudos correspondentes para a obtencion dun titulo de técnico
superior de formacion profesional do sistema educativo xeral. O total do ensino integrarase
nun curriculo unico e distribuirase nun minimo de tres cursos académicos.

2.° Ingreso con titulaciéon previa de técnico superior: comprendera os plans de
estudos correspondentes a formacion militar xeral, especifica e para a adquisicién da
especialidade fundamental que, en funcion da procedencia e tendo en conta as titulacions
e validacions que sexan de aplicacion, se integraran nun curriculo Unico e se distribuiran
ao longo dun s6 curso académico.

b) Corpo de musicas militares: comprendera os plans de estudos correspondentes a
formacién militar xeral, especifica e para a adquisicién da especialidade fundamental. O
total do ensino integrarase nun curriculo Unico e distribuirase ao longo dun curso
académico.

2. Os titulos de técnico superior de formacion profesional que se obtefian tras cursar
as ensinanzas nos centros docentes militares de formacién autorizados polo Ministerio de
Educaciéon e Formaciéon Profesional, asi como aqueles titulos que se poidan exixir para
ingresar con titulacién previa, proporcionaran parte das competencias requiridas para
incorporarse as escalas de suboficiais correspondentes.

3. Cando a duracién do titulo de técnico superior sexa inferior as 2.200 horas, o
numero maximo de horas lectivas do plan de estudos requirido para incorporarse as
escalas de suboficiais dos corpos xerais e de Infantaria de Marifia, ingresando sen
titulacion previa de técnico superior, sera de 3.000 horas. Cando o titulo de técnico superior
exceda as 2.200 horas, o numero maximo de horas lectivas sera igual ao resultado de
incrementar en 1.000 horas a duracién do titulo que se curse. Cando se exixa titulacion
previa, non podera superar as 1.200 horas.

Seccién 4.2 Tropa e matrifieiria

Artigo 12. Escalas de tropa e matrifieiria.

1. O ensino de formacion dos militares de tropa e marifieiria requirira superar un plan
de estudos de formacion militar xeral, especifica e de especialidade fundamental, que tera
unha duracién non inferior a 16 semanas nin superior a 38.

2. O ensino de formacion dos militares de tropa e marifieiria lograrase mediante a
adquisicion das competencias profesionais necesarias, a través da formacion modular.
Con este ensino iniciarase a preparacion encamifiada a obtencién dun titulo de grao medio
de formacion profesional. Para conseguir esta ultima finalidade, parte da dita formacién
modular incluira, polo menos, un médulo profesional completo dun titulo de grao medio de
formacién profesional. Tamén se podera acadar o obxectivo marcado mediante a
adquisicion de competencias profesionais referidas a cualificacions profesionais do
Catalogo nacional de cualificacions profesionais e o seu recofiecemento posterior. Durante
0 seu tempo de servizo nas Forzas Armadas, garantiraselles o acceso a formacion
profesional cos procedementos e requisitos que se establezan e co obxectivo de
posibilitarlles a obtencién do titulo de grao medio, facilitando con iso a sua reinsercién no
mercado laboral ao finalizar o seu periodo de servizo.

3. Os plans de estudos de formacion militar xeral, especifica e de especialidade
fundamental teran unha duracion comprendida entre as 560 e as 1.300 horas.

Seccion 5.2 Militares de complemento

Artigo 13. Militares de complemento.

1. Para adscribirse as diferentes escalas de oficiais como militar de complemento, o
ensino comprendera a formacién militar xeral e especifica, técnica e para a adquisicion da
especialidade fundamental que sexa necesaria.

2. Os curriculos para adscribirse como militar de complemento teran unha duracion
comprendida entre os 6 e 9 meses. Cando sexa preciso impartir formacién de voo,
poderase ampliar ata 18 meses.

Seccioén 6.2 Aspectos comuns

Artigo 14. Proteccién & maternidade, igualdade, violencia de xénero e conciliacion da
vida persoal, familiar e profesional.

1. No ensino de formacion non cabera ningunha discriminaciéon por razén de
nacemento, orixe racial ou étnica, xénero, sexo, orientacion sexual, relixidon ou conviccions,
opinién ou calquera outra condicidn ou circunstancia persoal ou social.

2. \Velarase pola aplicacion dos criterios € normas relativos a igualdade efectiva de
mulleres e homes, a prevencién da violencia de xénero e do acoso, tanto sexual e por
razén de sexo como profesional, asi como de calquera atentado contra a liberdade sexual.

3. Entodos os curriculos do ensino de formacion incluirase unha disciplina ou materia
relacionada co xénero, a igualdade e a conciliaciéon da vida profesional, persoal e familiar
nas Forzas Armadas e reflectiranse os médulos, disciplinas e materias susceptibles de
seren impartidas a distancia para as alumnas en situacién de embarazo, parto ou posparto
e para todos aqueles alumnos que non poidan desenvolver, por motivos xustificados, o
ensino de maneira presencial.

Artigo 15.  Distribucion da carga de traballo.

No ensino de formacion de oficiais e de suboficiais, a carga de traballo que representa
o desefio dos curriculos correspondentes distribuirase conforme os criterios seguintes:

1. A duracion maxima dos cursos académicos sera de 41 semanas, incluidos os
periodos lectivos, os destinados a avaliacion, asi como os dedicados a instrucion e ao
adestramento. Non se inclue nesta duracién o periodo, féra do curso académico,
correspondente a preparacion e realizacién dos exames de segunda e cuarta convocatoria.
A duraciéon do primeiro curso poderase ampliar ata as 43 semanas, sempre e cando as
adicionais se dediquen a instrucidon e ao adestramento.

2. Nas ensinanzas de oficiais, o numero total de ECTS por curso académico non
superara os 76 nin os 2,2 semanais.

3. A duracién do ensino de suboficiais non superara as 1.200 horas por curso
académico nin as 35 horas lectivas & semana.

4. O numero de semanas destinadas a instrucion e ao adestramento que deberan
conter os plans de estudos de formacidén militar xeral, especifica, técnica ou de
especialidade fundamental, que permitan incorporarse ou adscribirse as distintas escalas
sera:

a) Escalas de oficiais dos corpos xerais e de Infantaria de Marifia, cando para o
ingreso:

1.° Non se precise requisito previo de titulacion: un minimo de 30 semanas no global
dos plans de estudos, sen contabilizar neste nUmero as duas semanas correspondentes
ao suposto de ampliacion a que fai referencia o numero 1.

2.° Se precise requisito previo de titulacion: non sera inferior a 16 semanas no global
dos plans de estudos.

b) Escala de oficiais dos corpos de intendencia do Exército de Terra, da Armada e do
Exército do Aire, non sera inferior a 16 semanas no global dos plans de estudos cando a
duraciéon destes sexa de dous cursos académicos, nin inferior a 8 semanas cando a
duraciéon sexa dun s6 curso. Escalas de oficiais de enxerieiros do Exército de Terra, da
Armada e do Exército do Aire e dos corpos comuns das Forzas Armadas, non sera inferior
a 8 semanas, excepto para a escala de oficiais do corpo militar de Sanidade, especialidade
fundamental de Medicina, cando se ingrese sen exixencia de titulacion universitaria previa,
aos cales se aplicara o previsto no nimero 4.a).1.°

c) Militares de complemento: non sera inferior a 4 semanas por curso académico.

d) Escalas de suboficiais dos corpos xerais e de Infantaria de Marifia: non sera
inferior a 6 semanas por curso académico. Naqueles cursos en que se imparta o modulo
de formacién en centros de traballo correspondente ao titulo de formacién profesional, non
sera de aplicacion o limite inferior establecido e poderase fixar outra cantidade.

e) Escala de suboficiais do corpo de musicas militares: non sera inferior a 8 semanas.

Artigo 16. Aprobacion dos curriculos.

1. Os perfis profesionais de egreso seran aprobados polo subsecretario de Defensa
e polos xefes de Estado Maior do Exército de Terra, da Armada e do Exército do Aire, no
ambito das suas respectivas competencias.

2. Os curriculos seran elaborados polo subdirector xeral de Ensino Militar no caso
dos corpos comuns, polo xefe do Mando de Adestramento e Doutrina do Exército de Terra,
polo xefe de Persoal da Armada e polo xefe do Mando de Persoal do Exército do Aire, no
ambito das suUas respectivas competencias, e deberaselles xuntar unha memoria
xustificativa.

3. Os ditos curriculos deberan ser remitidos a Direccion Xeral de Recrutamento e
Ensino Militar, que comprobara que se axustan a normativa en vigor e realizara os tramites
necesarios para a sua aprobacion por parte da persoa titular do Ministerio de Defensa e a
sta publicacion no Boletin Oficial del Estado, e que se encargara da sua posterior
publicacién na paxina web do Ministerio de Defensa.

4. Apersoa titular do Ministerio de Defensa aprobara os citados curriculos, que seran
publicados no «Boletin Oficial del Estado».

5. As directrices xerais para o desefio e contido da elaboracién dos curriculos do
ensino de formacién deben ser desenvolvidas mediante unha orde ministerial.

Artigo 17. Normas de progreso e de permanencia.

Mediante orde da persoa titular do Ministerio de Defensa determinaranse as normas
de progreso e de permanencia nos centros docentes militares de formaciéon que, no caso
dos oficiais, incluiran as establecidas pola universidade correspondente en funcién da
adscricion do centro, nas cales se disporan os prazos para superar os plans de estudos da
formacion militar xeral, especifica, técnica e de especialidade fundamental, asi como para
obter as titulacions para o acceso as diferentes escalas. Os ditos prazos poderanse
establecer para a superacion de cada curso académico e de todo o proceso de formacion.

Artigo 18. Consecuencias da superacion dos plans de estudos.

1. A superacion dos plans de estudos do ensino de formacién para incorporarse ou
adscribirse as diferentes escalas de oficiais e de suboficiais e a adxudicacién dunha das
prazas da provision anual orixinara os seguintes efectos:

a) A adquisicion da condicion de militar de carreira ou de militar de complemento, se
non a ten previamente.

b) A atribucién do primeiro emprego da escala correspondente, excepto cando sexa
a unha escala do mesmo nivel e de diferente corpo, caso en que se fara conservando o
emprego e tempo de servizos na escala de orixe.

¢) Aadquisicion dunha especialidade fundamental.

2. Ademais do indicado no punto anterior deste artigo, aqueles que, ingresando sen
titulacion previa, superen os plans de estudos conducentes a obtencién de titulos oficiais
de graduado ou, de ser o caso, de posgrao que se impartan no centro universitario da
defensa ou os plans de estudo dos titulos de formacién profesional de grao superior ou, de
ser o caso, de cursos de especializacién que se impartan nos nucleos de formacién
profesional dos centros docentes militares de formacién de suboficiais, obteran o titulo
oficial de graduado e, de ser o caso, posgrao, no caso dos oficiais, e o de técnico superior

e, de ser o caso, o correspondente ao curso de especializacion, no caso dos suboficiais,
de acordo coas ensinanzas recibidas.

Os titulos oficiais de graduado e os de técnico superior, asi como aqueles de posgrao
que se poidan impartir nos centros universitarios da defensa e cursos de especializacion
que se impartan nos nucleos de formacién profesional dos centros docentes militares de
formacion de suboficiais, seran expedidos conforme a lexislacion en vigor e produciran os
efectos que esta dispoiia para cada un.

3. No corpo de musicas militares, a obtencidon do primeiro emprego militar ao
incorporarse a escala de suboficiais sera equivalente ao titulo do sistema educativo xeral
de técnico superior.

4. A condicién de militar de tropa e marifieiria adquirese ao obter o emprego de
soldado ou marifieiro concedido polo xefe de Estado Maior do exército correspondente,
unha vez superado o periodo de formacion establecido na convocatoria de probas
selectivas para o acceso a tal condiciéon e asinado o compromiso inicial regulado na Lei
8/2006, do 24 de abril, de tropa e marifieiria. A especialidade fundamental adquirese unha
vez superada a totalidade da formacién militar xeral, especifica e de especialidade
fundamental.

Artigo 19.  Sistemas de integracion nunha unica clasificacion final.

Para integrar nunha unica clasificacion final aqueles que de diversas procedencias se
incorporen ou adscriban a unha escala no primeiro emprego, aplicaranse as seguintes regras:

1. Cando todos os que se integran na clasificacion final, independentemente da sua
procedencia, cursasen os mesmos plans de estudos, a integracion efectuarase conforme
a ordenacioén final obtida ao superar o ensino de formacién, unha vez aplicados os criterios
que determine a persoa titular do Ministerio de Defensa.

2. Cando os que tefian que integrarse non cursasen os mesmos plans de estudos,
empregarase un sistema de tipificacién das cualificacions con criterios obxectivos
determinados pola persoa titular do Ministerio de Defensa e resolverase, en caso de
igualdade, a favor do de maior idade.

Artigo 20. Proteccion de datos.

En canto a proteccion de datos de caracter persoal, no ensino de formacion
observarase o disposto na Lei organica 3/2018, do 5 de decembro, de proteccién de datos
persoais e garantia dos dereitos dixitais.

Artigo 21. Réxime do alumnado, profesorado e centros docentes militares de formacion.

O réxime do alumnado, o do profesorado e a organizacién, funcions, réxime interior e
programacion dos centros docentes militares de formacion deben ser regulados mediante
unha orde ministerial especifica para cada un deles.

Artigo 22. Recofiecemento de créditos e validacion de materias.

1. Os aspirantes que ingresen noutro centro docente militar de formacion, unha vez
publicada a relacién definitiva de aspirantes propostos para seren nomeados alumnos,
poderan remitir, antes da data de presentacion no novo centro, unha instancia coa
solicitude de recofiecemento de créditos ou validacion de materias.

2. Unha vez analizada a solicitude polo centro docente e aprobado o recofiecemento
de créditos ou a validacion de materias, o centro marcaralle a nova data de presentacion
nel, e ata esa data quedara na mesma situacion e destino anterior.

3. Os contidos dos plans de estudos da formacion militar xeral, especifica e para a
adquisicion da especialidade fundamental para incorporarse as escalas de suboficiais
deberan satisfacer, para os efectos de recofiecemento de créditos, a conexién cos seus
homdlogos da formacién para a incorporacién a escala de oficiais.

4. Nos curriculos do ensino de formacién para incorporarse as escalas de oficiais dos
corpos xerais e de Infantaria de Marifia incluiranse os médulos, disciplinas e materias que
non formen parte do titulo de grao e que lle poderan ser recofiecidas ao persoal vinculado
profesionalmente as Forzas Armadas en funcién da sua procedencia e por solicitude dos
interesados.

Artigo 23. Estudos en centros docentes doutros paises ou en programas internacionais.

1. O alumnado estranxeiro que curse estudos en centros docentes militares espafiois,
como norma xeral, mantera o réxime disposto para o alumnado espafol do mesmo curso,
mentres non se opofa ao que indique o estatuto ou acordo que, para cada un deles e para
cada curso académico, se establecese.

2. O alumnado espanol que curse estudos en centros docentes militares estranxeiros,
ou participe en programas internacionais, como norma xeral mantera o réxime disposto
para o alumnado estranxeiro do mesmo curso, mentres non se opofia ao que indique o
estatuto ou acordo que, para cada un deles e para cada curso académico, se establecese.

3. Potenciaranse os intercambios con centros docentes militares estranxeiros, en
especial con institucidns da Unidén Europea dentro da iniciativa europea para o intercambio
de mozos/mozas oficiais, inspirada no Plan de accion da Comunidade Europea para a
mobilidade de estudantes universitarios (Erasmus). Para facilitar estes intercambios
poderanse flexibilizar os plans de estudos elaborando programas adaptados para o
alumnado que tome parte neles.

Artigo 24. Ensino virtual.

1. Para facilitar e apoiar o ensino de formacion utilizarase o Campus Virtual
Corporativo do Ministerio de Defensa (CVCDEF), creado como sistema corporativo comun
para levar a cabo o proceso de ensino-aprendizaxe nun contorno virtual.

2. Tanto o numero de ECTS como o de horas da carga de traballo no CVCDEF teran
a mesma consideracion que as realizadas de forma presencial.

3. Terase en conta o relacionado no artigo 14.3 deste regulamento para as alumnas
en situacion de embarazo, parto ou posparto e para todos aqueles alumnos que non
poidan desenvolver, por motivos xustificados, o ensino de maneira presencial.

Artigo 25. Baixa no centro docente militar de formacion.

1. As causas polas cales os alumnos poden causar baixa no centro docente militar
de formacién e, de ser o caso, o resarcimento econémico ao Estado, deben ser
desenvolvidas mediante orde ministerial.

2. Cando os permisos ou licenzas por enfermidade supofan a perda dun ou de mais
cursos académicos, non computaran dentro dos limites establecidos para a superacion
dos plans de estudos. Cando tales permisos ou licenzas sexan por causa de acto de
servizo, os ditos limites veranse incrementados nun niumero igual ao dos cursos perdidos.

Asi mesmo, e unha vez que o alumno se encontre de alta médica, estudarase a
necesidade de elaborar un plan de matricula adaptado as circunstancias que concorran nel.

Artigo 26. Avaliacion.

O sistema de ensino de formacién de oficiais, suboficiais e tropa e marifeiria estara
suxeito a un proceso continuado de avaliacion que incluira a avaliacién dos centros docentes
militares, a da actividade docente do profesorado involucrado na imparticion dos plans de
estudos e a especifica deles, co fin de detectar as suas areas de mellora e, en consecuencia,
adoptar as medidas correctoras que garantan un ensino de calidade que asegure a
consecucion das capacidades necesarias para o posterior exercicio profesional do militar.

